						 ՀԻՄՆԱՎՈՐՈՒՄ
«ՀՅՈԻՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ-ԾՐԱԳԻՐ 4-Ի ՇՐՋԱՆԱԿՆԵՐՈՒՄ ՍԻՍԻԱՆ-ՔԱՋԱՐԱՆ ՃԱՆԱՊԱՐՀԱՀԱՏՎԱԾԻ ԿԱՌՈՒՑՄԱՆ  ՆԵՐԴՐՈՒՄԱՅԻՆ ԾՐԱԳԻՐԸ ՀԱՍՏԱՏԵԼՈՒ ԵՎ ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

Իրավական ակտի ընդունման անհրաժեշտությունը.

Նախագծի նպատակն է Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի շրջանակներում Սիսիան-Քաջարան ճանապարհահատվածի (այդ թվում Բագրուշատի թունելի) կառուցման ներդրումային ծրագրի իրականացումը սահմանել որպես առաջնահերթություն, հաստատել ներդրումային ծրագիրը՝ նախատեսելով Ծրագրի շրջանակներում ձեռքբերվող շինարարական աշխատանքների նախաորակավորման ընթացակարգի կազմակերպման առանձնահատկությունները, ինչպես նաև կարգավորել Ծրագրի իրականացման համար անհրաժեշտ հողամասերի օտարման գործընթացի հետ կապված առանձնահատկությունները։ 

	Կարգավորման հարաբերությունների ներկա վիճակը և առկա խնդիրները.

Ներկայում ընթացքում է բազմատրանշ ֆինանսավորմամբ իրականացվող Հյուսիս-հարավ ճանապարհային միջանցքի ներդրումային ծրագիրը (այսուհետ՝ Հյուսիս-հարավ ծրագիր):
 	Հյուսիս-հարավ ծրագիրը խոշոր ենթակառուցվածքային ծրագիր է, որի նպատակն է միջազգային բարձր ստանդարտներին բավարարող 560 կմ ընդհանուր երկարությամբ Մեղրի-Երևան-Բավրա ավտոճանապարհի միջոցով երկրի հարավը կապել հյուսիսի հետ՝ կրճատելով այն: Արդյունքում՝ առկա 560 կմ միջինում 50 կմ/ժ արագությամբ գործարկվող ավտոմոբիլային ճանապարհը վերակառուցվելու է միջինում 80-100 կմ/ժ արագությամբ ճանապարհի, ինչի արդյունքում նշված հատվածի հատումը առկա 9-9.5 ժամից կնվազի մինչև 4.5 ժամի, կբարձրանա երթևեկության հարմարավետությունն ու անվտանգությունը:  
Հյուսիս-հարավ ծրագրի իրականացման համար մինչ օրս վարկային պայմանագրեր են կնքվել Ասիական զարգացման (ԱԶԲ), Եվրոպական ներդրումային (ԵՆԲ) բանկերի և Եվրասիական կայունացման և զարգացման հիմնադրամի հետ:
Հյուսիս-հարավ ծրագրի ներկա փուլում շինարարական աշխատանքները ընթանում են հյուսիսային ուղղությամբ, ուստի անհրաժեշտ է ուշադրությունը կենտրոնացնել հարավային ուղղության (Տրանշ 4) վրա, և որպես առաջնահերթություն սահմանել Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի շրջանակներում Սիսիան-Քաջարան ճանապարհահատվածի (այդ թվում՝ Բարգուշատի թունելի) կառուցման ներդրումային ծրագրի իրականացումը: Ծրագրի առաջնահերթությունը պայմանավորված է այն հանգամանքով, որ վերջինիս իրականացումը հնարավորություն կտա արդիականացնել Իրանին կապող ճանապարհահատվածը, մեծացնել հետաքրքրությունը Հայաստանի տարածքով տարանցիկ երթևեկության նկատմամբ, ապահովել Հայաստանի Հանրապետության հարավային շրջանների անվտանգություՈնը, ապահովել ճանապարհային անվտանգության պահանջվող մակարդակը, նպաստել հարավային շրջանների (ՀՀ Արարատի, Վայոց Ձորի և Սյունիքի մարզեր) տնտեսական զարգացմանը և որպես արդյունք՝ նշված մարզերի բնակչության կենսամակարդակի բարելավմանը: 
2015 թվականի մարտի 30-ին իտալական «SPEA Engineering SpA և IRD Engineering Srl» համատեղ ձեռնարկության (այսուհետ՝ Նախագծող)  հետ կնքված 03-CS-001 պայմանագրի շրջանակներում Նախագծողն իրականացրել է Սիսիան-Քաջարան ճանապարհահատվածի, այդ թվում՝ Բարգուշատի թունելի, մանրամասն նախագծման աշխատանքները: 
Նախագծով նախատեսվում է իրականացնել II տեխնիկական կարգի (100 կմ/ժամ հաշվարկային արագությամբ) շուրջ 60 կմ ընդհանուր երկարությամբ նոր ճանապարհահատված, այդ թվում՝ 4.7 կմ ընդհանուր երկարությամբ կամուրջների և 12.5 կմ ընդհանուր երկարությամբ թունելների (ամենաերկարը` Բարգուշատի թունելն է, որի երկարությունը կկազմի շուրջ 8.6 կմ) կառուցման աշխատանքներ և դրանց հետ կապված այլ գործողությունները (կառավարում, շինարարության համար անհրաժեշտ հողերի օտարում, հողերի օտարման իրականացման մոնիտորինգ, ՇՄԱԳ-ի պահանջների կատարման մոնիտորինգ, որակի և քանակի առումով՝ շինարարական աշխատանքների կատարման տեխնիկական հսկողություն):
 Նախագծողի կողմից նախապատրաստված նախահաշվի համաձայն՝ Ծրագրով նախատեսված շինարարական աշխատանքների արժեքը կազմում է  շուրջ 474.3 մլրդ ՀՀ դրամ (այդ թվում ԱԱՀ-ն, բացվածքը տրված է կից ներդրումային ծրագրում): 
Նախագիծն անցել է հատուկ համալիր փորձաքննություն, որի ամփոփ եզրակացությանը հաստատվել է ՀՀ կառավարության 2020 թվականի  մայիսի  27-ի  թիվ 870 – Ա որոշմամբ:
Հիմք ընդունելով վերոգրյալը՝ Նախագծով առաջարկվում է Սիսիան-Քաջարան ճանապարհահատվածի (այդ թվում՝ Բագրուշատի թունելի) կառուցման ներդրումային ծրագրի իրականացումը սահմանել որպես առաջնահերթություն, հաստատել ներդրումային ծրագիրը՝ կարգավորելով  Ծրագրի շրջանակներում շինարարական աշխատանքների և Ինժեներական ծառայությունների գնման առանձնահատկությունները, կարգավորել Ծրագրի իրականացման համար անհրաժեշտ հողամասերի օտարման գործընթնացի հետ կապված հարցերը :  
Մասնավորապես հաշվի առնելով ներդրումային ծրագրի կարևորությունը և ռազմավարական նշանակությունը երկրի սոցիալ-տնտեսական և տարածաշրջանային զարգացման համար, ինչպես նաև հաշվի առնելով մրցույթի ծավալները և միջազգային կազմակերպությունների կողմից ֆինանսավորվելու հավանականությունը՝  առաջարկվում է Ներդրումային ծրագրի շրջանակներում շինարարական աշխատանքների գնման նախաորակավորման ընթացակարգը կազմակերպել Վերակառուցման և զարգացման եվրոպական բանկի գնումների միջազգային ուղեցույցով սահմանված աշխատանքների ձեռքբերման համար նախատեսված նախաորակավորման ընթացակարգի կազմակերպման փաստաթղթերի օրինակելի ձևաչափերի հիման վրա։ Շինարարական աշխատանքների գնման նախաորակավորման ընթացակարգն իրականացնել Վերակառուցման և զարգացման եվրոպական բանկի միջազգային մրցույթ` ICB «Երկփուլանի բաց մրցույթ` նախաորակավորմամբ» գնման նախաորակավորման ընթացակարգով սահմանված կանոններով: Առաջարկվում է  նախաորակավորման ընթացակարգը կազմակերպել մինչև շինարարական աշխատանքների ձեռքբերման համար ֆինանսական միջոցներ նախատեսվելը:
Բացի այդ՝ Ներդրումային ծրագրի իրականացումն ապահովելու համար նախագծով համապատասխան հանձնարարականներ են տրվում Ծրագրի կարիքների համար անհրաժեշտ հողամասերի օտարման գործընթացն իրականացնելու համար: Մասնավորապես՝ հաշվի առնելով, որ  Ծրագրի մյուս փուլերի շրջանակներում հողամասերի օտարման, փոխհատուցման գործընթացն իրականացվել է հիմք ընդունելով  Ասիական զարգացման բանկի Անվտանգության մեխանիզմների քաղաքականության պահանջները, որի սկզբունքները  սահմանված են ՀՀ կառավարության 2010  սեպտեմբերի 16-ի N 1274-Ն որոշմամբ, նախագծով առաջարկվում է  Սիսիան-Քաջարան ճանապարհահատվածի կառուցման համար անհրաժեշտ հողամասերի օտարման գործընթացն իրականացնելիս  առաջնորդվել նույն որոշմամբ սահմանված Ասիական զարգացման բանկի Անվտանգության մեխանիզմների քաղաքականության սկզբունքներով: 

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը լրացուցիչ ֆինանսական միջոցների անհրաժեշտություն և ՀՀ 2021 թվականի պետական բյուջեի եկամուտներում և ծախսերում փոփոխություններ չի առաջացնում: 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

	ՀՀ կառավարության 2021-2026թթ. գործունեության ծրագրի «3.2 Ճանապարհաշինություն» բաժին:  

Նախագծի ընդունման ակնկալվող արդյունքը.

